Nafarroako Parlamentuko Mahaiak, 2010eko apirilaren 19an egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea Nekane Pérez Irazabal andreak aurkeztutako galdera, haurren arreta-defizitaren eta hiperaktibitatearen nahastea behar bezala artatzeko eta tratatzeko neurriak direla-eta Arartekoak eginiko gomendioen jarraipenari buruzko ebaluazio zehatz bat egiteko erabakia betetzeari buruzkoa.

2. Nafarroako Parlamentuko Aldizkari Ofizialean argitara dadin agintzea.

3. Nafarroako Gobernuari igortzea, Legebiltzarreko Erregelamenduko 192. artikuluak agindutakoari jarraikiz, idatzizko erantzuna bidal dezan.

Iruñean, 2010eko apirilaren 19an

Lehendakaria: Elena Torres Miranda

GALDERAREN TESTUA

Nafarroa Bai parlamentu-taldeko foru parlamentari Nekane Pérez Irazabal andreak, Legebiltzarreko Erregelamenduan xedatuarekin bat, honako galdera hau aurkeztu du, Nafarroako Gobernuak idatziz erantzun dezan:

Nafarroako Parlamentuko Osoko Bilkurak erabaki bat onetsi zuen 2009ko urriaren 22an, Nafarroako Parlamentuko Aldizkari Ofizialean urte bereko azaroaren 2an argitaratua. Jarraian agertzen dugu haren testua, eta jakin nahi dugu zer urrats egin dituen Nafarroako Gobernuak erabaki hori betetzeko.

"1. Nafarroako Parlamentuak Nafarroako Gobernua premiatzen du hilabeteko epean aurkez dezan ebaluazio zehatz bat haurren arreta-defizitaren eta hiperaktibitatearen nahastea behar bezala artatzeko eta tratatzeko neurriei buruz Arartekoak eginiko gomendioen jarraipenari buruz.

2. Nafarroako Parlamentuak Nafarroako Gobernua premiatzen du 2010eko urtarriletik aurrera abian jar dezan haurren arreta-defizitaren eta hiperaktibitatearen nahastea behar bezala artatzeko eta tratatzeko plan integral bat, zeina oinarrituko baita Arartekoak horri buruz emandako gomendioei buruz eginiko azterketan eta ebaluazioan”.

Iruñean, 2010eko apirilaren 13an

Foru parlamentaria: Nekane Pérez Irazabal

